
V E N D I M 
Nr. 47, datë 30.04.2024
“PËR

SHPËRBLIMIN FINANCIAR TË KLUBIT TË FUTBOLLIT "PARTIZANI" SH.A, SI REZULTAT I FITIMIT TË VENDIT TE PARË, NË KAMPIONATIN KOMBËTAR TË KATEGORISË SUPERIORE, PËR SEZONIN 2022-2023

Në mbështetje të nenit 8, pika 2, nenit 9, pika 1, nënpika 1.1, shkronja “b”, nenit 54, nenit 55, pikat 2 dhe 6, të ligjit nr. 139/2015, “Për vetëqeverisjen vendore”, të ndryshuar, ligjit nr. 68/2017 “Për financat e vetëqeverisjes vendore”, të ndryshuar, nenit 8, pika 3, nenit 21, pika 4, nenit 39, pika 2, të ligjit nr. 79/2017 “Për sportin”, të ndryshuar, vendimit nr. 125, datë22.12.2023, të Këshillit Bashkiak “Për miratimin e programit buxhetor afatmesëm 2024 - 2026 dhe detajimin e buxhetit të Bashkisë Tiranë për vitin 2024”, të ndryshuar, vendimit nr. 789, datë 15.12.2021, të Këshillit të Ministrave “Për kriteret, mënyrën e shpërblimit dhe trajtimin e sportistëve, që përfitojnë statusin e nivelit të lartë, dhe trajnerëve të tyre”, të ndryshuar, si dhe në vijim të memos nr. 15766 prot., datë 22.04.2024, të Drejtorisë së Përgjithshme të Promovimit të Qytetit” me propozim të kryetarit të Bashkisë, Këshilli Bashkiak,

V E N D O S I:
1. Shpërblimin financiar të Klubit të Futbollit “Partizani” sh.a, në shumën prej 15,000,000 (pesëmbëdhjetë milionë) lekë, si rezultat i fitimit të vendit të parë, në Kampionatin Kombëtar të Kategorisë Superiore, për sezonin 2022-2023.
2. Efektet financiare që rrjedhin nga zbatimi i këtij vendimi, do të përballohen nga të ardhurat e Bashkisë Tiranë duke pakësuar Fondin Rezervë të buxhetit të vitit 2024 në vlerën 15,000,000 (pesëmbëdhjetë milionë) lekë dhe duke shtuar në të njëjtën vlerë buxhetin e vitit 2024 në programin “Sport dhe argëtim”, Aparati i Bashkisë, zëri “ Shpërblim financiar i Klubit të Futbollit “ Partizani” Sh.a, artikulli 606. 
3. Ngarkohen kryetari i Bashkisë, Drejtoria e Përgjithshme e Promovimit të Qytetit dhe Drejtoria e Përgjithshme e Menaxhimit Financiar, për zbatimin e këtij vendimi.
Ky vendim hyn në fuqi sipas përcaktimeve të pikës 6, të nenit 55, të ligjit nr. 139/2015, “Për vetëqeverisjen vendore”, të ndryshuar.

